
NAIB CANSELOR SOLAT SUNAT AIDILFITRI BERSAMA WARGA UUM

UUM ONLINE: Naib Canselor, Prof. Dr. Ahmad Bashawi‘r‘AbduI Ghani telah menyertai jemaah
menunaikan solat sunat Aidilfitri di Masjid Sultan Badlishah, hari ini.

Beliau yang mengenakan persalinan lengkap baju Melayu berwarna ungu tiba di masjid pada
jam 8.15 pagi sebelum menyertai jemaah di dewan solat.

Kemudian beliau bertakbir raya, seterusnya menunaikan solat sunat bersama-sama warga
UUM termasuk pelajar yang tidak pulang ke kampung halaman sempena sambutan 1 Syawal.

Pengarah Pusat Islam, Prof. Madya Dr. Ismail Ishak turut menyampaikan khutbah bertajuk
Aidilfitri Penyubur Fitrah Insani.

Peluang menunaikan solat sunat Aidilfitri buat pertama kali sejak bergelar Naib Canselor pada
tahun lalu diambil Prof. Dr. Ahmad Bashawir untuk beramah mesra dengan jemaah di situ
yang turut tidak melepaskan peluang bersalaman dengannya.

Turut diadakan jamuan raya kepada 1000 jemaah yang hadir selepas solat sunat Aidilfitri.

